
Ɓurduɗo semmbe
Fulfulde

3



Innde am Simo. Duubi am jowenayi, mi ɗon haa suudu jowaɓru. Mi ɗon 

jooɗi haa ɓaawo haa suudu jaŋngirde amin ngam mi juuɗɗo.

Nde nii mi mawɗo, woodi kuuje ɗuuɗɗe ɗe mi waawi waɗugo. Haa lekkol, 

min wilata ko winnda dow alluha. Haa saare boo, min liirata kuuje dow ɓo-

ggol haa ɗe njoora. Dum kaɗaaɗum haɓgo haa lekkol. 

Ammaa derke’en lekkol feere ngiɗi haɓugo tum. 

Ɓe ngiɗi hollugo semmbe 

maɓɓe.

Ɓe ɗon ngaɗa yawaare haa ɓe annda moyjo ɓurdata semmbe. 

Ɓe mbaɗa pijirle bi’eteeɗe juŋngo njamndi, pargal e fooɗi fooɗi.

To en ɗon cennda jonŋgooje joŋngooje, 

koo moy yiɗi mi wona haa joŋngoore mum. 

                                      Ɓe ɗon mbi’ammi:” War haa joŋngoore amin!          

                                              Hawtaade, en njaaloto woɗɓe!” 

                                                 Ammaa mi nastataa koo joŋn goore. 

                                                       Mi yiɗaa pijirle naawɗe. 

                                                        Mi yiɗi sey pijirle koyɗe.

5



Hannde feere, nde ekkitinol timmi, ngorgiraaɓe am ngari haa am. 

Woodi ko ɓe ngiɗno wi’ugo yam. Ngorgiraaɓe am: Yahdu bee amin. 

Derke’en suudu jowabru B toonyi min. Min ngiɗi ɓe paama huunde 

woore. Ammaa mi yiɗaano yahdugo bee maɓɓe. Mi wi’i mi yiɗaa haɓre.

Ɓe mbi’i yam: Taa daamu!

Ngorgiraaɓe am: Taa daamu sam!  En kaɓataa. Min ngiɗi hulnugo ɓe 

tan.

Ɓaawoɗon, mi jaɓi. Min cuuɗi ɓaawo lekki feere. Nde derke’en 

suudu jowaɓru B njotti, en mbaŋgi diga suuɗirde men go.

Ngorgiraaɓe am toonyi derke’en suudu jowaɓru B.

Ngorgiraaɓe am: Min kulata on! On ngi’i soobaajo 

amin Simo? O semmbiɗɗo masin. On mbu’i!

Simo, war! Hollu ɓe juuɗe ma 

cemmbiɗɗe!

Mi ɓaditi mi wi’i: “Ndeene! Woodi ko mi yiɗi 

wi’ugo.” Soobiraaɓe am kayɗini. Ɓe ƴamƴamtiri 

ɗume mi yiɗno wi’ugo ɓe. Mi wi’i soobiraaɓe am e          

         haa derke’en suudu jowaɓru B : 

           “Keɗite! Naa doole sey en kaɓa”.

“Naa haɓre hollata en ɓurdi yimɓe semmbe. 

Koo to en laataaki soobiraaɓe, en mbaawan samɗindirgo e daayaago 

haɓre.” Nde mi timmini wolwugo, yimɓe fuu kayɗini. Derke’en suudu 

jowaɓru B pettini jaaleeɗe. 

Derke’en: Kaŋko woni kaɓoowo mooɗon mawɗobaawanɗo hulnugo min 

na? Nden ɓe ndilli. Ngorgiraaɓe am ceyaaki.

Ngorgiraaɓe am:  Min ngaddi ma haa ɗo haa a hulna konne’en amin nii, 

an, a ɗon wolwana en haala salaaman! Jonta, ɓe tammi jaancugo min 

daliila ma.

Mi hooti feere am. Mi cuuniiɗo ngam soobiraaɓe am 

ɓerni dow am. Ammaa mi seyi ngam mi haɗi haɓre.

Jaŋngo man, nde mi yotti lekkol, koo moy yiɗaa wolwango yam. 

                                           Koo moy yiɗaa jooɗaago kommbi am. 

                                                    Ɓe mbi’i derke’en suudu amin fuu mi saali                   

                                                                      haɓugo bee konne’en maɓɓe. 

Debbo jaŋnginanɗo min, Madam Budiyan maandi woodi ko yahaay.  

O ƴami min limtana mo ko saali. Ɓaawoɗon, o yehi o yeewtidi bee debbo 

jaŋnginanɗo suudu jowaɓru B.

Wakkati siwtaare yottake. Debbo jaŋnginanɗo min wi’i min min njaha 

min pija haa daldal lekkol.

Mi ɗonno cuuniiɗo. Jaŋnginooɗe ɓe’e boo ɓerni dow am na? Ɓe tammi 

hoolango yam na ?

Nde siwtaare timmi, Madam Budiyan umri min min nasta cuuɗi jaŋn-

girde men.

Woodi ko Madam Budiyan yiɗi wi’ugo. 

Madam Budiyan: Hannde en ngiɗi waɗugo huunde fottunde masin.

Derke’en: Ɗum ɗume, Madam? 

Madam Budiyan: Ndeene, ɗum waran. 

Nden law, ɓe maɓɓiti dammugal, derke’en suudu jowaɓru B nastidi bee 

madam maɓɓe. Ɗum hayɗini min masin!

                                                        
                                                                    

13



Madam Budiyan: Hannde en ndokkan Simo mbarjaari.

Ngorgiraawo mooɗon oo o hikmaajo. O saali huuwtinirgo semmbe maako 

ngam waɗugo ko halli. O semmbiɗini ngorgiraaɓe maako taa ɓe kaɓa.

Madam’en ndokki yam ɗereyel 

booɗŋgel. Ndaa ko winnda dow 

man:  Mbarjaari salaaman, 

dokkaandi haa Simo Foka, 

derkeejo suudu jowaɓru A.

